Қонуни Ҷумҳурии Тоҷикистон 
Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи реклама»
Моддаи 1. Ба Қонуни Ҷумҳурии Тоҷикистон аз 1 августи соли 2003 «Дар бораи реклама» (Ахбори Маҷлиси Олии Ҷумҳурии Тоҷикистон, с.2003, №8, мод.457; с.2007, №6, мод.432; с.2008, №10, мод.824; с.2011, №12, мод.843; с.2012, №4, мод.262; с.2014, №11, мод.672; с.2015, №3, мод.224) тағйиру иловаҳои зерин ворид карда шаванд:
1. Ба моддаи 2 сархати дуюм бо мазмуни зерин илова карда шавад:
«-объекти рекламашаванда – мол, воситаҳои фардикунонии он, истеҳсолкунанда ё фурӯшандаи мол, натиҷаи фаъолияти зеҳнӣ ё чорабинӣ (аз ҷумла мусобиқаи варзишӣ, консерт, озмун), ки реклама барои ҷалби диққат ба онҳо равона шудааст;».
2. Ба моддаи 5 қисми даҳум бо мазмуни зерин илова карда шавад:
«Ҷой додани реклама дар адабиёти таълимӣ, аз ҷумла асарҳои хаттӣ ва чопӣ, ки ҳамчун воситаҳои таълимӣ дар ҳамаи зинаҳои таҳсилот, такмили ихтисос, бозомӯзӣ ва таҳсилоти иловагӣ истифода мегарданд, манъ аст.».
3. Дар қисми якуми моддаи 7:
- сархати чорум дар таҳрири зерин ифода карда шавад:
«шартҳои иловагии пардохт, бурда расонидан, мубодила, баргардонидан, таъмир ва хизматрасонии мол;»;
- сархати панҷум хориҷ карда шавад;
- ба сархати сездаҳум пеш аз калимаи «ва» калимаҳои 
«, «рақами 1», «беҳтарин», «сифати олӣ»» илова карда шаванд; 
- сархати чордаҳум бо мазмуни зерин илова карда шавад:
«истифодаи истилоҳоти муқоисавии объекти рекламашаванда бо дараҷаи паст, аз ҷумла тавассути истифодаи калимаҳои «нархи пасттарин», «арзонтарин» ва дигарҳо дар сурати имконнопазир будани тасдиқи онҳо бо ҳуҷҷат;».
4. Дар моддаи 11:
- ба қисми дуюм пас аз калимаи «кадр» калимаҳои «ва понздаҳ фоизи вақти пахш дар давоми соат» илова карда шаванд;
 - қисми шашум бо мазмуни зерин илова карда шавад:
«Дар барномаҳои радио ва телевизион дар давоми тамоми гуфтор ва намоиш, дар байни барномаҳои радио ва телевизион як пахши рекламавӣ набояд аз се дақиқа зиёд бошад.».
5. Дар матни моддаи 22 калимаҳои «шаш моҳ» ба калимаҳои «як сол» иваз карда шаванд.
6. Ба матни моддаи 25 пас аз калимаҳои «паҳнкунандагони реклама» калимаҳои «, инчунин мақомоти иҷроияи маҳаллии ҳокимияти давлатӣ, мақомоти худидоракунии шаҳрак ва деҳот» илова карда шаванд.

Моддаи 2. Қонуни мазкур пас аз интишори расмӣ мавриди амал қарор дода шавад.

